
				এই পাতাটির মুদ্রণ সংশোধন করা প্রয়োজন। 
&8
এমন সময়ে কোশলরাজ প্রসেনজিৎ মৃগয়ার্থ নির্গত হইয়া অশ্ব কর্তৃক সেই স্থানে আনীত হইলেন । ২০ ।
ধনুর্ধারী ও কন্দপের ন্যায় সুন্দরাকৃতি প্রসেনজিৎ অশ্ব হইতে অবতীর্ণ হইয়া অনুপম লাবণ্যবতী দ্বিতীয় রতির ন্যায় ঐ কন্যাকে দেখিলেন । ২১ ।
মনোভব কামদেব ঐ কন্যার বিলোকন জন্য বিস্তীর্ণ এবং মহাত্ম। প্রসেনজিতের মনে বিস্ময় বশতঃ বিস্ফারিত লোচনমাগ দ্বারা প্রবেশ করিয়াছিলেন। ২২ ।
নরপতি সহসা লজ্জাবনতা ও ভয়ভীত কন্যাকে দেখিয়া তাহার কান্তিকল্লোলিনী কর্তৃক আকৃষ্ট হইয়। মনে মনে চিস্তা করিলেন । ২৩ । -
নবীন শশিবদনা শ্যামা ও তরলনয়না এই কন্যাটি কে ? ইহার কান্তি মদীয় নেত্রপদ্মকে অনিশ বিকাসিত করিতেছে । ২৪ ।
পাটলবর্ণ অধরশোভিত ইহার মুখের স্বাভাবিক গন্ধ বকুলের ন্যায়, এজন্য ভ্রমরগণ মুখের নিকট উড়িয়া বেড়াইতেছে । কমনীয়াকৃতি কুসুমায়ুধ কন্দপ ইহার মুখে বাস করিতেছেন দেখিতেছি । ২৫ ।
আহা ইহার দেহের যৌবনসম্বলিত কি অম্লান লাবণ্য । আমি ধীর হইলেও আমার ধৈর্য্য যেন গলিত হইয়াছে। ২৬।
আহা এই মধুমঞ্জরীর প্রারম্ভকালেই কি অদ্ভুত গুণ যে ষটপদও একপদ যাইতে সমর্থ হইতেছে না । ২৭ ।
রাজা মনে মনে এইরূপ চিন্তা করিয়া তাহাকে বনদেবতা বলিয়া জ্ঞান করিলেন। পরে জিজ্ঞাসা করিয়া কন্যাকথিত বৃত্তান্ত জানিতে পারিলেন । ২৮ ।
তৎপরে রাজা পল্লবৰীজন এবং স্বচ্ছ ও শীতল জলদ্বারা আতিথ্য সৎকার লাভ করিয়া তথায় সুখ লাভ করিলেন । ২৯ ।

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০২:২৫টার সময়, ১১ জুলাই ২০১৮ তারিখে।

